
Nyakwubahwa, Ambasaderi Laurent Kavakure, Umushikiranganji w‟imigenderanire hamwe 

n‟ugufashanya n‟ibindi bihugu, mukaba muserukiye Leta y‟Uburundi uyu musi  

Nyakubahwa Muhamed Rukara, Umuhuza w‟Abarundi  

Banyakwubahwa bashingamateka n‟abakenguzamateka 

Banyakwubahwa bashikiranganji 

Banyakwubahwa muserukira ibihugu vyanyu n‟amashirahamwe mpuza makungu, 

Bashitsi bahire,  

Bagenzi, 

 

Mbanje kubaha ikaze muri bino birori, turiko duhimbaza imyaka amajana abiri na mirongo itatu 

n‟itandatu Leta zunz‟Ubumwe z‟Amerika zironse intahe y‟Ukwikukira. 

 

Igenekerezo rya 4, z‟ukwezi kwa Ruheshi vy‟umwaka wi 1776, imboneza zacu zavuze ziti: Izi 

ntara zirikwiye kandi zitegerezwa kwigenga. Uyu munsi, dushimagiza ubutwari bw‟abagize 

igihugu cacu hamwe n‟agatima ko kwishira ukizana ata wandya wa ngura kabandanya katwereka 

inzira. 

 

Uyu munsi kandi duhimbaza ubucuti bukomeye kandi buguma butera imbere buri hagati ya Leta 

Zunz‟Ubumwe z‟Amerika n‟Uburundi. Ubwo bucuti buhagaze k‟ukubona kumwe intwaro 

rusangi, ugushira imbere amahoro, umutekano hamwe n‟iterambere ry‟Uburundi, biciye 

m‟ugufashanya hagati y‟ibihugu vyacu n‟ivyo mur‟aka karere.   

 

Nipfuza kuboneraho akaryo ko gukeza abarundi bose kumyaka mirongo itanu y‟Intahe 

y‟Ukwikukira bahimbaje itariki imwe y‟uku kwezi. 

 

Abene gihugu ba Leta zunz‟Ubumwe z‟Amerika n‟abo mu Burundi basangiye vyinshi 

ngenderwako hamwe n‟imigambi, murivyo harimwo gutwara mu ntumbero irashe kandi ku neza 

y‟abene gihugu, gukora imigambi iraba abanyagihugu na cane cane abapfasoni n‟urwaruka; 

hamwe n‟iterambere rirama rifatiye kurudandazwa rwidengemvya.   

 

Leta zunz‟Ubumwe za America zimaze hafi imyaka mirongo itanu zishinze ikigo cazo hano mu 

Burundi. Uno mwaka tuzokwugurura ibiro bishasha vy‟ubuserukizi, ico kikaba ari ikimenyetso 

c‟umwitwarariko dufitiye ubucuti hamwe n‟ugufashanya biri hagati  y‟ibihugu vyacu. 



Reka dufate akanya ko kwiyumvira urugendo Leta zunz‟Ubumwe z‟America zagize mumyaka 

250 iheze. Imyaka 100 iri muguhera, Umukuru w‟igihugu Abraham Lincoln yavuz‟ati: “Ba data 

bashinze ngaha ikindi gihugu, gishimikiye kumahoro, kandi gihagaze kuciyumviro c‟uko abantu 

bose bavuka bangana. Ico gihe yabivuga, mu 1863, ingwano yaritikije inganda muri Amerika. 

Yahagaze murugamba, ahejeje gufata ingingo yatumye batsinda abo bariko batana mumitwe. 

Ijambo Lincoln yashikirije yarirangije avug‟ati: iki gihugu kizovuka gushasha mumahoro, kandi 

na reta y‟abanyagihugu, itwarwa n‟abanyagihugu ikongera igatwarira abanyagihugu ntizopfa 

izimanganye kw‟isi. 

 

Ariko haraciye igihe kirekire imbere y‟uko ivyo yavuga bishoboka, nk‟ukungana, uguter‟imbere, 

n‟imigenderanire myiza hagati y‟amoko. Ibuka. Abagore baronse uburenganzira bw‟ugutora my 

1920. Abantu bose muri rusangi baronse ubwo burenganzira mu 1960. Kandi ingaruka 

z‟ingwano zagumye zitosekaza iterambere ry‟Amerika ikinjana cose cakurikiye. Ndabizi neza. 

Jewe navukiye mubumanuko bw‟Amerika, basokuru banje baragwanye iyo ntambara, batako 

baratsindwa. Imigani myinshi y‟ugutsindwa n‟amagogwa yakurikiye narayibwiwe n‟abavyeyi 

banje, kandi vyarankoze k‟umutima. Ariko ako kahise twarakarenganye. Uno munsi muri 

Amerika duhimbaza kahise kacu, iterambere ryacu n‟ubumwe dufise. Basokuru nibo barayamaze 

bati: “Ntawurya akatamugoye” 

 

Ico twipfuza uno munsi n‟amahoro, iterambere n‟ukuroranirwa kuri bose, na cane cane 

iterambere ry‟incuti zacu zo mugihugu kirangwa n‟imisozi myinshi n‟ibiyaya vyiza.  

 

Nkuko nabivuze, Uburundi bwaraye buhimbaje imyaka mirongo itanu buronse intahe 

y‟Ukwikukira. Ibitari bike vyarakozwe na leta hamwe n‟inama shingamateka mur‟uno mwaka 

uheze, ariko impinga iracari ndende. Barabandanya gutsimbataza amahoro n‟umutekano, no 

kunagura ubutunzi. Turashigikiye umwete berekana muguhindura amategeko agenga amatora; 

no mugufata ingingo zose  zikenewe kugirango umugambi wo kutihanganira abarya igiturire 

ushigwe mungiro, hamwe n‟ugushira imbere iterambere rirama rifatiye kurudandazwa 

rwidengemvya. 

 

Intambara ntakibanza zikwririye kuronka mugihugu giharanira demokarasi. Turasubiriye gutera 

akamo imigambwe yose, eka n‟abandi bose ngo bahebe gukoresha inguvu, mugushaka gushikira 

ivyipfuzo vyabo vya politique, cane cane muri kino gihe bariko bitegurira amatora yo mu 2015. 

Turashigikiye kandi ubwitanzi Reta y‟uburundi yerekana mubiganiro igirana n‟abatavuga rumwe 

na Reta muntumbero yo gukomeza no gushimangira iterambere ry‟uburundi. 

 

Leta zunze ubumwe z‟Amerika zirakeza kandi zirashigikiye umugambi w‟Uburundi wo 

gukomeza amahoro, umutekano muri Afrika. Mu Kirundi bavuga bati: “Umugabo umumwera 

ubwanwa bwaca akakumwera ubundi”.Uburundi burongeye ishirahamwe ry‟Ibihugu vy‟Afrika 

y‟Ubuseruko; buri mu yandi mashirahamwe menshi y‟akarere nka ICGLR, CEPGL na 



COMESA, kandi ntawokwibagira ubutwari Uburundi bwerekanye m‟ugufasha kugarukana 

amahora muri Somalia.  

 

Muri iyo ntumbero kandi, nashaka kuvuga ingene Leta zunz‟Ubumwe z‟Amerika zifasha 

Uburundi mu buryo bwinshi kugirango bushobore kuronka ubuhinga mpuzamakungu bwo 

gushigikira amahoro hamwe no gushiraho ikigo (ku Mudubugu) gitegura ba karuhariwe 

gushigikira amahoro mu amakungu. Hariho umugambi wacu witwa ACOTA ubifashamwo 

mugutanga inyigisho kubasirikare b‟Uburundi muvyerekeye gushigikira amahoro iwabo no 

mumakungu. Turafasha kandi mu gusuzuma umugera wa SIDA hamwe no guha impanuro 

abasirikare hamwe n‟imiryango y‟abo tubicishije mumugambi wacu w‟amagara n‟ugutabarana.    

 

Tubicishije mugisata ca USAID kijejwe iterambere mpuzamakungu, Leta zunz‟Ubumwe 

z‟Amerika zibandanya gushigikira utwigoro twa Leta y‟Uburundi, amashirahamwe adaharanira 

inyungu hamwe n‟abikorera utwabo mugutsimbataza amahoro hamwe no guharanira guteza 

imbere imibereho myiza y‟abarundi bose. Turafasha kandi muvyerekeye ko abenegihugu 

boshobora kwivuza bitagoranye kandi bakavugwa neza, eka nb‟abagendana umugera wa SIDA 

bagakurikiranwa neza, turafasha mukugwanya malaria, kwongereza ibitigiri vyabaronka 

impanuro zijanye no kurondoka kurugero, guhimiriza abikorera utwabo kuba imboneza 

muguteza imbere burama, gutsimbataza munzego zose ibijane na demokarasi n‟ugutwara neza 

hamwe nukugabanya gufungura nabi n‟ubukene bw‟infungugwa. Kuva USAID isubiye gukora 

muri 2007, turamaze gutanga imiliyoni zishika 160 z‟amadolari mu gufata mu mugongo 

imigambi.  

 

Mu indwi iheze, twariyemeje gutanga umuriyoni w‟amadolari kugira ngo dushigikire Leta 

y‟Uburundi mutwigoto twayo two guhinyanyura itegeko rigenga amatora. Vyongeye, turatanga 

agacumu k‟ubumwe mumugambi werekeye ivy‟uburimyi n‟ukugwanya ubukene 

bw‟imfungugwa, uwo mugambi ukaba uzotanga imiriyoi 30 z‟amadolari ageneye gufasha 

Integuro y‟igihugu ijanye no gushira imitahe m‟uburimyi. Turi n‟umunezero wo gushigikira 

abenewacu b‟Abarundi miri ibi bisata. 

 

Imigenderanire hagati y‟ibihugu vyacu yararenze imbibe z‟ubuserukizi, kandi ivyo bikaba ari 

intambwe nini m‟ugushira hamwe n‟ukung‟Ubumwe. Ukunywana kwabanyagihugu bacu 

kubandanya gukomera. Igitigiri c‟abanyeshule biga birihira muri Amerika cagumye ciyongera 

muri ino myaka mike iheze. 

 

Biraneza kubona hari abarundi bashika benshi bagiye kwiga canke gukarisha ubwenge muri 

Amerika muri iyi myaka 30. Barize ibintu vyinshi, twovuga nko kurwanya ibiturire, intwaro 

ibereye, gutegura imigambi, uburimyi hamwe no kumenyesha amakuru. Abatari bake bararonse 

impapuro z‟umutsindo za kaminuza zo muri Amerika. Abo bantu bize muri Late zunze Ubumwe  

twita “alumni” ninka akagozi kunga ubumwe bw‟abanyamerika n‟abarundi. Turabakeneye cane 



ni naco gituma dukorana kenshi na Burundi Allumni Association kuneza y‟ibihugu vyacu 

vyompi. 

 

 

Uretse nivyo, nashaha kubabwira ko nezerewe n‟ukuba twarashoboye kwugurura ikigo ca  

„American Corner” hano I Bujumbura cugururiwe bose. Muminsi yambere ico kigo kizoharanira 

cane cane gutanga ibitabo n‟ibikoresho bifasha m‟ukwiga ururimi gw‟icongeleza, nibindi bitabo, 

ibikoresho, n‟uburyo bwa internet mururimi gw‟icongereza. Bivanye n‟uko icokigo bakigendera 

ari benshi, turiko turihweza ukuntu twokwugurura ikindi kigo kizoba kiri mubigo vy‟ishure 

kaminuza muziri i Bujumbura. 

 

Umwanditsi w‟umuny‟Amerika yaravuze ati: Umuntu arakwiriye kwizera ikintu y‟uko kiriho 

vy‟ukuri, vyaba muvyerekeye utugenegene, m‟urukundo canke m‟ubuzima. Nk‟uko tubizi twese, 

Leta zunz‟Ubumwe za Amerika zabanje kuba iciyumviro, imbere y‟ukuba igihugu vy‟ukuri. 

Iyo ndiko ntembera hagati mugihugu, nama nibuka cane akanyamuneza, ingoga n‟umwete 

mpora mbona abanyagihugu bafise, bivuye kucizere c‟uko iMuramvya ishirahamwe ryabo 

ry‟ukwimbura ikawa rizoterimbere, abandi nabo muRumonge bakanezezwa n‟ ubumenyi bariko 

baronswa muvyigwa bijanye n‟ukwitezimbere, Mukanyosha  naho abigeme bo bakin‟umupira 

w‟amaguru bakabona ko vyose bishoboka, Festicab nayo Ibujumbura ikabica bigacika. Ako 

kanyamuneza n‟icizere ndaherutse kuvyumvira vuba cane igihe nari natumiwe na Samandari, 

umugwi w‟aBarundi bagiye hamwe kugira ngo bandike ivyerekeye akaranga k‟Uburundi. 

Ikiganiro c‟uwomunsi cari cerekeye Ukwikukira, n‟ibindi vyinshi bihambaye. Icivugo canyuma 

cavuga ibijanye n‟imisi igoye cane Uburundi buhitiyemwo, ariko cahera kivuga giti: 

Ndavyizeye, Uravyizeye, Aravyizeye, Turavyizeye, Muravyizeye, Baravyizeye. Amerika 

n‟Uburundi twese turahura n‟ibibazo. Ariko Turizera---twizera Amerika, kandi tukizera 

Uburundi. 

 

Nyakubahwa Mushikiranganji w‟imigendranire hamwe n‟ugufashanya n‟ibindi bihugu, batumire 

bahire, Bapfasoni, Bashingantahe, mukurangiza rino jambo, ndabasabe munkundire dusangire 

uy‟umusa:  

 

Kumagara, ubwigenge n’iterambere ry’Abarundi n’Abanyamerica. 

 

Reka duhe ikaze umushitsi wacu w‟iteka adushikirize akajambo yadutekereye. 


